
Uña maîzia ho do ciù d’un nêuvo gusto

(E donne a san ciù lunga che ö demonio,

Va discendo ö proverbio, e ö dixe giûsto).



Gh’ho, dixeivo, uña maizia pe-e majae,

Per contentâle quando in modde e in abiti,

Veuan spende ciù che ö majo ö no vorriaê.



De procûaghe ne piggio l’incombenza

Roba moderna e fiña, e poi mi maêxima

Pago a contanti, e a lô ghe fasso crenza.



Fasso intanto doî conti; un da meitaê

Da speisa pe-ö mario, perchè ö no s’altere,

E ö non agge a pagâ difficoltâe.



L’atro da speisa intrega pe-a moggê,

Che a ö paga doppo in rate, oppù in so comodo,

E a s’ammuggia i dinâe, comme a sa lê.



A ne contenta treì questa burletta:

A meistra a guagna, a donna a se scaprissia,

E se credde ò mario de fà un’incetta.



Che a-a vanitâe donnesca se perdoñe

Questa inzegnosa infedeltâe che l’unica

A se deve ne-e femmine suppoñe.



Cioè, so deve pensà, che (feua de questo

Trâeto, ne-ö sesso debole scusabile)

A-i marii son fedeli in tutto ö resto.

